
Joan den asteko "Guardian 
Weekly" astekaria irakurri dut 
(1997-1-19; 5. orr.). Eta bertan 
Jon Henley kazetariak argitara 
duen artikulu mamitsuaren 

berri emango dizuet; ia-ia iruz-
kinik batere gabe. Axularren 
hizkera neure eginez, izkribua 
bere buruz mintzo baita klarki. 

Idazpurua hasteko: «Estonia 
freezes out Russians». Alegia, 
Estoniak beregandik kentzen 
dituela errusiarrak, nolazpait 
esateko. Neronek ere askotan 

g ogorazi izan dudanez, So-
bietar garaiko errusiar etor-
kinek, oro har, ez dute esto-
niar naziotasuna lortu. Eta 
«etorkin» gisa daude oraindik, 
«kanpotar» gisa. Eta, besteak 
beste, botorik emateko eskubi-
derik gabe. 

Ez dira gutxi, bestalde: 600.000 
gutxi gora behera, Henleyk dioenez. 

Hona hemen errusiar etorkinaren 
«erretratu-robota», beti ere Henleyren 
ustez; artikuluan Pavel bataiatuarena. 

Pavel «errusiarra» Estoniako So-
bietar Errepublikan jaio zen 1952an. 
Beronen bi gurasoak errasiarrak ziren. 
Smolensk-ekoak. Eta errusiar eskolan 
ikasi zuen. 44 urteko «rusofono» horie-
takoa da, beraz: Estonian jaioa. bai, 
baina errusiar jatorrikoa. 

Bere ikasaldi guztian barrena hiru 
astez baizik ez zuen estoniera ikasi. 
Errusiar egunkariak irakurri ditu, erru-
siar telebista besterik ez du begiratu; 
eta Tallinn-go bere lantegian, errusiera 
besterik ez du erabili. 

Tallinnen, bestalde, etorkinen olatua 
dela-ta, gehi aginte errusieradunaren 
eraginez, berrogeita hamar urte ho-
rretan errusiera bihurtu zen mintzabide 
nagusi. Eta, hitz batez, Smolensken 
segi balu bezalaxe, errusiera hutsez 
bizi izan da bere 44 urte horietan ba-
rrena. 

Ezkondu ere, errusiar emakume ba-
tekin ezkondu zen. 

1989an Estoniak bere askatasuna al-
darrikatu zuen. Eta orduantxe hasi zen 
galbarioa Pavelentzat. 

Lana galdu, eta beste lanpostu bat 
lortzeko, estonieraz jakin behar. Hots, 
Pavel horrek ez daki. 44 urte pasa ditu 
Estonian, baina... «Estoniera oso hiz-
kuntza zaila» dela esaten du. 

Estoniar hiritargoa lortzeko ere, 
arazo bera: estonieraz jakitea beha-
rrezko oinarri (etsamin baten bidez). 

Estoniarrek 
eutsi egin 

diote beren 
erabakiari: 

bertako 
hizkuntza 

menderatzen 
ez duenak, ez 

dauka 
estoniar 

naziotasuna 
lortzerik 

Eta Estonian sortu diren bi alderdi 
errusizaleek «diskriminazioa» salatzen 
dute. Errusiar etorkinek 30, 40, 50, 60 
urte Estonian pasa dituztela, eta ber-
tako hizkeraz gor-mutu izateaz, fitsik 
ez. Diskriminatzaileak ez omen dira 
berak, etorkinak, diktadura arrotz 
baten itzalean hara joandakoak; berta-
koak, diktadura jasan zutenak, inposa-
keta jasan zutenak baizik. 

Areago: tristuraz, urrutiminez, «nos-
talgiaz» oroitzen omen dira urte haietaz 
('Dissillusioned and often nostalgic for 
the certainties of Soviet days», hitzez 
hitz kopiatzekotan). 

Moskun, jakina, berehala ulertzen 
dute beren herrikide «diskriminatuen» 
patu hitsa. Eta Errusiako Atzerriko mi-
nistroa den Yevgeny Primakov-ek, adi-
bidez, argi eta garbi eskatu du erabaki 
ekonomiko gogorrak hartzea; bai Esto-
niaren eta bai Letoniaren aurka. 

Mendebaldeko kantzillergoek, bes-
talde, beti ere giza-eskubideen errespe-
tuaz oso kezkaturik, beren ezinegona 
erakutsi dute aste hauetan. Eta USAko 
enbasadoreak «etorkin horiek integra-
tzeko urrats berriak emateko» eskatu du 
Stockholmen. 

Estoniarrek, halere, tamainaz txetxe-
niarren kide (milioi bat biztanle!, eutsi 
egin diote beren erabakiari: bertako 
hizkuntza menderatzen ez duenak, ez 
dauka estoniar naziotasuna lortzerik. 
Eta hautua garbi utzi: kultur integra-
zioa erakutsi, ala atzerritar gisa bizi 
Estonian. 

«Hurrengo belaunean» problemarik 
ez dela egongo, eta kitto. Eta ez dute 
amore eman. 

Irakurleak soma ditzakeen iruzkinak 
egingo nituzke orain. Aisa. Eta ma-
mitsu. 

Baina berriro ere: «hitza hitz». Eta 
ez ditut egingo. 


